
Shri Vivekanandaprashastih

ஶ்ரீவிவேகாநந்த³ப்ரஶஸ்தி:

வர்ஷம் பா⁴ரதமார்ஷகௌ³ரவப⁴ரம் லப்³த்⁴வாபிகாலக்ரமாத்
ஸ்வாதந்த்ர்யாபசயாத்³விசாரருசிராசாரப்ரசாராத்யயாத் ।

தை³ந்யாலஸ்யவிலாஸதா³ஸ்யமப⁴ஜத் த்ராஸம் ச ஸஞ்சாரயத்
ப்ராச்யாஶாமுக²மந்த⁴காரவிது⁴ரீ க்ரு’த்யேவ து:³க²ம் த³தௌ⁴ ॥ 1॥

ப்⁴ராத்ரு’த்³வேஷமநைக்யஶேஷமபி⁴தோ மோஹம்மதா:³ஸம்மதா³-
தா³லோக்யாகி²ல பா⁴ரதம் நிஜபதா³தீ⁴நத்வமாநிந்யிரே ।

ஶ்வேதாங்கா³ஸ்தத³நந்தரம் ப்ரஹரணப்ராவீண்யதோ ஜித்வரா
விஶ்வக்³ராஸக்ரு’தத்வரா ப⁴ரதபூ⁴ராஜ்யேஶ்வரா ரேஜிரே ॥ 2॥

ப்ராத:ஸூரஸம:ஸமஸ்தபு⁴வநம் ஸம்பூரயந்நோஜஸா
தத்காலோசிதபா⁴வவிக்³ரஹத⁴ர:ஶ்ரீராமக்ரு’ஷ்ணோऽப⁴வத் ।

ஹித்வா காஞ்சநகாமகாஞ்சநருசிம் தே³வீபதா³ப்³ஜத்³வயே
மக்³நோऽநக்³நயதீந்த்³ரபா⁴திரக்ரு’த ஶ்ரீ ஸம்ப்⁴ரு’தம் பா⁴ரதம் ॥ 3॥

தத்தேஜோப⁴ரயோக³ஸுந்த³ரதர:ஶ்ரீமாந்நரேந்த்³ர:ஸுதீ: ⁴
ஶுத்³த:⁴ ஶ்ரீ கு³ருவைப⁴வாநுப⁴வதோ லப்³த்⁴வா விவேகோத³யம் ।

ஸம்ந்யாஸவ்ரதமாத³த⁴த்³தி³ஶி தி³ஶி ஸ்வாதீ⁴நசேதா:க²லு
ப்⁴ராம்யநைஶ்வர பா⁴வபா⁴ஸ்வரரஸைராஸிஞ்சதா³ஶாசயம் ॥ 4॥

ஆநந்த³ம் ச விவேகமண்டி³தமஹோ நாமாக்ஷரம் தா⁴ரயந்
ய: பாஶ்சாத்ய விபஶ்சிதாம் மநஸி சித்³ரூபாம் த்³யுதிம் தீ³பயந் ।

ஸப்தத்³வீபா வஸுந்த⁴ராதலமதி⁴ ஶ்ரீ பா⁴ரதஸ்யாத்³பு⁴தம்
கௌ³ரம் கௌ³ரவஸங்க³தம் ஶுப⁴யஶ: ப்ரகாஶயத் ஸந்ததம் ॥ 5॥

வேதா³ந்தே ச கு³ரௌ த்³ரு’ட⁴़ ஸ்தி²திரபி ப்ரோத்³தா³மகர்மப்ரியோ
வைராக்³யேऽர்பிதமர்மத⁴ர்மபரமோ தே³ஶாநுராகா³நுக:³ ।

வீரத்வே புருஷோத்தமோऽபி ந ருஷா த்⁴வம்ஸக்ரியாஸாத⁴க:
ஸங்க⁴ம் ஸங்க⁴டயந்நஸௌ விஜயதே ஸம்ஸாரஸங்க³ச்யுத: ॥ 6॥

ஶ்ரீவிவேகாநந்த³ப்ரஶஸ்தி:

யந்மாஹாத்ம்யஹிமாம்ஶுராஶுதிரயந்த்ராஸம் தமோமாவஜம்
ப்ராச்யாநாம் பர ஶ‍்ரு’ங்க²லஸ்க²லநக்ரு’த் ஸந்தா⁴ய ஸத்ஸாஹஸம் ।

ஸ்வைரம் கைரவ கோரகாயிதஜநஸ்வாபம் சகார ஸ்பு²டம்
ஸோऽயம் பா⁴ரதக³ர்வ பர்வதஸமோ ஜீயாத்³விவேகோ யதி ॥ 7॥

ஸ்பூ²ர்திமூர்திமதீ பி⁴வாத்³ய மதிதா³ம் ஜாட்³யாபஹாம் யத்³கி³ராம்
வ்யாப்தாம் ஸப்தஸமுத்³ரபாரக³மநஸ்பா²ராம் ஜுஷந்தே ஜநா: ।

ஆநந்தா³ந்தவிவேகநாம ரசயந் ப்ரு’த்²வீதலே ஸார்த²கம்
ஜீயாஜ்ஜீவக³ணைகஜீவநஸுதா⁴ ஶ்ரீதா⁴ம ஸோऽயம் ஸுதீ: ⁴ ॥ 8॥

இதி ப⁴ட்டபல்லீநிவாஸீஶ்ரீஶ்ரீஜீவந்யாயதீர்த²ப⁴ட்டாசார்யேணவிரசிதா
“ஶ்ரீவிவேகாநந்த³ப்ரஶஸ்தி:”ஸமாப்தா ।

